
АННОТАЦИЯ 
Ушбу мақолада муаллиф ҳуқуқи билан ҳимоялнган асарларидан таълим ва илмий мақсадларда 
Ўзбекистон Республикаси муаллик ҳуқуқи доктринаси доирасида бепул фойдалани 
тартиблари ва унинг жамиятнинг ривожидаги аҳамияти тўғрисида муҳокама қилинади. 
Қолаверса муаллифлик ҳуқуқида асарлардан иқтибос келтириш тартиби ва буни амалга 
оширишда миллий ҳуқуқий тизимимизда учраётган камчиликлар ва уларнинг ечими, 
муаллифлик ҳуқуқида плагиат тушунчаси ва унинг таълим тизимидаги тутган муҳим ўрни 
тўғрисидаги турли олимлар фикр мулоҳазалари муҳокама қилинади. Қолаверса, бу мақсадга 
эришиш йўлида миллий қонунчилигимизда киритилиши керак бўлган ўзгариш ва таклифлар 
келтириб ўтилади. 
Калит сўзлар: асарлардан таълимда эркин фойдаланиш, муаллифлик ҳуқуқи доктринаси, 
иқтибос тушунчаси, таълимда плагиат. 

Докторант Высшей школы судей при  
Высшем судейском советом Республики Узбекистан 

E-mail: alimardanovairoda@mail.ru\ 
 

СВОБОДНОЕ ИСПОЛЬЗОВАНИЕ ПРОИЗВЕДЕНИЙ В ОБРАЗОВАТЕЛЬНЫХ И 
НАУЧНЫХ ЦЕЛЯХ 

АННОТАЦИЯ 
В данной статье рассматриваются процедуры свободного использования и его значение в 
развитии общества в рамках доктрины гражданского права Республики Узбекистан в 
образовательных и научных целях произведений, охраняемых авторским правом. Кроме того, 
в мнениях различных ученых обсуждается процедура цитирования произведений в сфере 
авторского права и недостатки, с которыми сталкивается при этом наша национальная 
правовая система, и способы их устранения, концепция плагиата в сфере авторского права и 
важная роль, которую он играет в системе образования. Кроме того, на пути к достижению 

этой цели будут приведены изменения и предложения, которые следует внести в наше 
национальное законодательство. 
Ключевые слова: свободное использование произведений в образовании, доктрина 
авторского права, концепция цитирования, плагиат в образовании. 

FREE USE OF WORKS FOR EDUCATIONAL AND SCIENTIFIC PURPOSES 
 

ANNOTATION 
This article discusses the procedures of Free Use and its importance in the development of society 
within the framework of the doctrine of the Republic of Uzbekistan's copyright law for educational 
and scientific purposes from the works protected by copyright. In addition, the procedure for quoting 
works in copyright and the shortcomings encountered in our national legal system in doing so and 
their solution, the concept of plagiarism in copyright, and the important role it plays in the educational 
system are discussed in the opinions of various scientists. In addition, changes and proposals that 
should be introduced in our national legislation will be cited to achieve this goal. 
Keywords: free use of works in education, copyright doctrine, concept of quotation, plagiarism in 
education. 
 

“Таълим мақсадларида асарлардан эркин фойдаланиш” мавзуси, замонавий таълим 
механизмлари ва педагогик методикаларнинг муҳим компонентларидан биридир. Бугунги 
кунда глобаллашув шароитида рақамлаштириш ва электрон форматларда маълумотларни 
тарқатиш жараёнлари жадаллашмоқда, бу эса асарларнинг ўқувчиларнинг осонликча илм 
олиши билан таъминлайди. Таълимда турли ҳил асарларнинг чуқур ўрганиш, улар орқали 
тўғри хулосалар қилиш имконини беради. Ушбу мақолада муаллифлик ҳуқуқи билан 
ҳимояланган материалларни муаллифлик ҳуқуқи эгаларига ҳақ тўламасдан ёки ва уларининг 
руҳсати талаб этилмаган ҳолда нусхалашнинг руҳсат этилган чегарасини аниқлашга ҳаракат 
қиламиз. 

Халқаро миқёсда таълим соҳасида асарлардан эркин фойдаланиш Берн Конвенциясида 
ўз аксини топган бўлиб, муаллифлик ҳуқуқи бўйича энг қадимги ва энг кўп қабул қилинган 
халқаро Конвенция ҳисобланиб, 10(2)-моддасида таълим ва тадқиқотлар учун муаллифлик 
ҳуқуқини чекловларини қўллашга  имкон беради.[1] 

Таълим мақсадида иқтибос келтириш ҳам албатта чоп этилган асардан келтирилиши 
лозим. Энг муҳими, Конвенция ўзининг 9(2)-моддасида иштирокчи давлатларга муаллифлик 
ҳуқуқи билан ҳимояланган асарларни махсус ҳолатларда уларнинг миллий қонунчилиги 
асосида агар бундай такрор ишлаб чиқариш асарларнинг нормал эксплуатациясига зид 
келмаса ва муаллифнинг қонуний манфаатларига асоссиз зарар етказмаса репрографик 
такрорлаш йўли билан фойдаланишга рухсат бериш ҳуқуқини беради.  Муаллифлик ҳуқуқи 
билан боғлиқ бошқа халқаро конвенциялар алоҳида моддалар орқали  таълим ва тадқиқот учун 
муаллифлик ҳуқуқларини чекалашни зикр этмасада, аммо Берн конвенсиясида келтирилган 
истисноларни инкор ҳам этмайдилар.  Масалан, Интеллектуал мулк ҳуқуқларининг савдо 
билан боғлиқ жиҳатлари тўғрисидаги битимнинг 13-моддаси ("TRIPS шартномаси")[2] жаҳон 
савдо ташкилоти (ЖСТ) аъзоларига махсус ҳолатларда муаллифлик ҳуқуқидан истисно қилиш 
имкониятини беради. Берн Конвенциясидаги каби шартлар, яъни истиснолар асарларнинг 
нормал эксплуатациясига зид келмаслиги ва муаллифлик ҳуқуқи эгаларининг қонуний 
манфаатларига асоссиз зарар етказмаслиги керак. Шундай қилиб, ушбу конвенцияларга аъзо 
давлатларга муаллифлик ҳуқуқи эгаларининг ҳуқуқларини ҳар қандай истисно қилишга 
рухсат берилади, шу жумладан таълим ва тадқиқот учун ҳам.  

Бироқ, қоидада бундай фойдаланиш адолатли ва ҳалол бўлиши ва ҳимояга эга асар 
нусхаси таълим мақсади учун асосланганидан кўп бўлмаслиги керак. Бундан ташқари, 
даромад олишни кўзламаган ҳолда, муаллифнинг ёки бошқа ҳуқуқ эгасининг розилигисиз ва 
ҳақ тўламаган ҳолда, лекин асаридан фойдаланилаётган муаллифнинг исми-шарифини ва 
олинган манбаини албатта кўрсатган тарзда фойдаланиш кўзда тутилган. 

Европа доирасида қарайдиган бўлсак, №2001/29/ЕCнинг 05/22/2001 “Ахборотлашган 
жамиятда муаллифлик ҳуқуқи ва турдош ҳуқуқларнинг айрим жиҳатларини уйғунлаштириш 
тўғрисида”ги директиванинг “е” бандига мувофиқ, Европа Иттифоқи Аъзо давлатлари махсус 
муаллифлик ҳуқуқларига нисбатан истисно ва чекловларни таъминлаш ҳуқуқига эгадирлар. 
Хусусан, бу каби чекловларга, олинган манбани кўрсатган ҳолда ва муаллифнинг исм 
шарифига мурожаат қилиб, танқид қилиш ёки бўлмаса тадқиқ қилиш мақсадида қонуний 
равишда нашр этилган асарлардан иқтибослар олиш киради. Албатта, иқтибослар белгиланган 
тартибда ва ушбу мақсадларга эришиш учун зарур бўлган даражада амалга оширилиши 
керак.[3] 

Ўзимизнинг миллий қонунчилигимизга тўхталадиган бўлсак, асарлардан илмий ва 
тадқиқот мақсадларида фойдаланиш тушунчалари Ўзбекистон Республикаси фуқаролик 
кодексида эмас, балки “Муаллифлик ҳуқуқи ва турдош ҳуқуқлар тўғрисида”ги қонуннинг 26-
модданинг 2-қисмида шу каби жумлалар орқали ўз ифодасини топган: “Ошкор қилинган 
асарлардан асл нусхада ва таржимада илмий, тадқиқий, мунозаравий, танқидий ҳамда реклама 
билан боғлиқ бўлмаган ахборот мақсадларида кўзланган мақсадга мос ҳажмда иқтибос олиш, 
шу жумладан газета ва журналлардаги мақолалардан парчаларни матбуот шарҳлари шаклида 
такрорлаш. Шунингдек, ушбу моддани 3-қисмида: “ошкор қилинган асарлардан ёки бундай 
асарларнинг парчаларидан таълим ва ўқув тусидаги нашрларда, радиоэшиттириш ва 
телекўрсатувларда, овозли ва видео ёзувларда кўзланган мақсадга мос ҳажмда мисоллар 
тариқасида фойдаланиш” каби тушунчалар қонунимизда ўз аксини топган.  

Миллий қонунчилигигмиздаги ҳуқуқий норманинг таҳлили бир қатор хулосалар 
чиқаришга имкон беради:  

- келтирилган муаллифлик ҳуқуқи объекти қонуний равишда ошкор қилинган бўлиши 
керак; 

- кўрсатилган ҳолларда асардан фойдаланиш учун муаллиф ёки муаллифлик ҳуқуқи 
эгасининг розилигини олиш ёки у билан муаллифлик шартномасини тузиш шарт емас; 

- таълим ва ўқув мақсадларида бепул фойдаланганлик учун ҳақ ундирилмаслиги; 
- асарнинг асл нусхасидан ҳам, таржимасидан ҳам фойдаланишга рухсат этилиши. 
 Асар ёки унинг парчасидан эркин фойдаланиш учун бир қатор шартлар ҳам 

бажарилиши кўзда тутилган: муаллифнинг исми ёки тахаллусини кўрсатиш (агар муаллиф 
тахаллус остида ижод қилса), олинган манбаини албатта кўрсатган ҳолда, ҳамда асардан 
нормал фойдаланилишига зарар етказмаслик ва муаллифнинг қонуний манфаатларига путур 
етказмаслик шартларини ўз ичига олади. Асарлардан илмий ва ўқув мақсадларида бепул 
фойдаланиш усуллари Ўзбекистон Республикаси фуқаролик кодексида эмас, балки 
“Муаллифлик ҳуқуқи ва турдош ҳуқуқлар тўғрисида”ги қонуннинг 26-моддасида  
2-3-бандларида илмий ва ўқув мақсадларида муаллифнинг розилигисиз асарлардан бепул 
фойдаланишнинг икки ҳил шакли кўзда тутилган: иқтибос келитириш шаклида ва матбуот 
шарҳлари шаклида эркин такрорлаш. Иқтибос одатда фойдаланилаётган асар ёки унинг 
қисмидан бошқа муаллифлик ҳуқуқи объектида: таржимада, илмий, тадқиқий, мунозаравий, 
танқидий ҳамда реклама билан боғлиқ бўлмаган ахборот мақсадларида кўзланган мақсадга 
мос ҳажмда фойдаланишни англатади. Иқтибос келтирилаётган қисмни асл ҳолича, унга 
бирор бир ўзгартиришлар киритишсиз фойдаланиш лозим. Масалан, адабий асарларда 
иқтибосни қўштирноқ ичида таъкидлаш керак. Ўзбекистон Республикаси фуқаролик 
кодексида эмас, балки “Муаллифлик ҳуқуқи ва турдош ҳуқуқлар тўғрисида”ги қонуннинг 26-
моддасида 3-матнида қонун чиқарувчи газета ва журналлардаги мақолалардан парчаларни 
матбуот шарҳлари шаклида такрорлаш кўринишидаги матбуот шарҳлари иқтибоснинг бир 
тури сифатида кўрсатади. Бироқ, бу тур қонун чиқарувчи томонидан нима сабабдан алоҳида 

ажратилган. Бунинг сабаби шундаки, бундай бепул фойдаланиш усули янги муаллифлик 
ҳуқуқи билан қўриқланадиган асарнинг пайдо бўлишига олиб келиши мумкин (матбуот 
обьектларига қўшимчалар киритиш билан муаллиф ўзининнг фикрини баён қилиши ва 
ҳоказо.) ёки газета ёки журнал мақолаларининг турли парчаларини оддий такрорлаш учун 
ишлатилади.  

Албатта, асардан ҳар қандай фойдаланишда муаллифнинг шахсий номулкий ҳуқуқлари 
— муаллифлик ҳуқуқи, исмга бўлган ҳуқуқ, асарнинг дахлсизлиги ва бузилишлардан ҳимоя 
қилиш ҳуқуқи ҳимоя қилинади. Бироқ, бепул ва эркин иқтибос бўйича қоиданинг амалий 
қўлланилиши кўпинча қийинчиликларни келтириб чиқаради, чунки миллий қонунчилигимиз 
бўйича фуқаролик кодексида ёки “Муаллифлик ҳуқуқи ва турдош ҳуқуқлар тўғрисида”ги 
қонунимизда “иқтибос” тушунчасининг таърифи ҳам, уни тўғри лойиҳалаш тартиби ҳам йўқ. 
Ва натижада саволлар туғилади.  Хусусан иқтибос сўзини фақат бадиий асарлар парчаларига 
талқин қилиш зарурми ёки тасвирий санъат асарлари ва фотосуратлар, кино кадрларининг ҳар 
қандай парчаларини кўпайтириш ҳақидами?  

Юқоридаги ҳолатга мос тушувчи суд қарорларини амалиётда учратдик ҳам, ушбу 
жараённи ўрганишимиз оқибатида бир муоммовий вазиятни мисол қилиб келтира оламиз. 
Келинг уни бирга кўриб чиқамиз. Даъвогар фуқаролик ишлари бўйича Урганч туманлараро 
судига мурожаат қилиб “Тонг Хива Ичан қалъа” фотосурати 2023 йил 10 февралда 
депонентланганлигини, ушбу фотосурат 2016 йилда нашриётдан чиқарилган “10 причин 
посетить Узбекистан” китобида нашр этилганлигини, шунингдек ушбу фотосурат интернет 
сайтларда ҳам мавжуд эканлигини, даъвогарнинг муаллифлик ҳуқуқлари бузилганлигини 
билдириб, даъво талабини қаноатлантиришни сўраган. Жавобгар эса даъво талабини тан 
олмасдан “Тонг Хива Ичан қалъа” фотосурати интернет сайтларда мавжудлигини, ошкор 
қилинган фотосурат эканлигини, фотосуратни муҳофаза белгилари мавжуд эмаслигини, қонун 
талабига кўра бундай фотосурат учун муаллифнинг розилигисиз ва ҳақ тўламаган ҳолда 
такрорлашга йўл қўйилишини билдириб, даъво талабини қаноатлантиришни рад қилишни 
сўраган.  

Суд, юқорида қайд этилган иш ҳолатлари ва қонунчилик талабларидан келиб чиқиб, 
гарчи фотосурат муаллифлик ҳуқуқи объекти бўлса-да, ушбу асар ошкор қилинганлигини, 
муаллифлик ҳуқуқлари қонунда белгиланган тартибда муаллиф томонидан муҳофаза 
қилинмаганлигини, шунингдек фотосурат ошкор этилганлиги сабабли асар муаллифининг 
розилиги талаб қилинмаслигини, ҳамма бемалол бора оладиган жойда доимий жойлашган 
архитектура, фотография, тасвирий санъат асарларини муаллифнинг ёки бошқа ҳуқуқ 
эгасининг розилигисиз ва ҳақ тўламаган ҳолда такрорлашга қонун билан йўл қўйишини 
инобатга олиб, даъвогарнинг даъво талабини қаноатлантиришни рад қилишни лозим 
топган.[4] Ва ниҳоят, Урганч фуқаролик судининг хулосасига келадиган бўлсак, бу ерда 
судьянинг бир эмас бир неча хатоларига дуч келишимиз мумкин.  

Биринчидан Ўзбекистон Респупбликаси фуқаролик кодекси 1041-моддаси 2-бандига 
кўра муаллифлик ҳуқуқи  бирон-бир объектив шаклда бўлган ошкор қилинган асарларга ҳам, 
ошкор қилинмаган асарларга ҳам татбиқ этилади. Иккинчидан агар жавобгарнинг фикри 
бўйича ушбу фотосуръатдан эркин фойдаланилган дея ҳисоблайдиган бўлсак, уни албатта 
иқтибос келтириш тартибига риоя қилинганлиги қоидаларини ўрганиб чиқиш лозим эди. Яъни 
фотосуръатдан жавобгар фойдаланаётганда асар чоп этилган манбаини кўрсатганлиги, 
муаллифнинг исми-шарифини ҳам келтириб ўтиши зарурлиги қоидаларига судья томонидан 
аниқлик киритилмаган. Бунда судьянинг эмас, балки қонунларимизга иқтибос келтириш 
қоидаларининг тартиби ва иқтибос объектларига аниқлик киритилмаганлиги асосий 
муоммолардан бирига айланаётганлигини кўришимиз мумкин. 

Россия давлати тажрибасини бу борада ўрганиб чиққанимизда ҳам худди шу каби 
муоммолар борлиги ва бунинг ечими сифатида Россия Федерацияси Олий суди Пленумининг 
98/04/23/2019 йилдаги 10-сонли “Россия Федерацияси фуқаролик кодексининг тўртинчи 
қисмини қўллаш тўғрисида” ги қарорининг 10-бандида “ҳар қандай муаллифлик ҳуқуқи 
объектидан иқтибос келтирилишига  рухсат берилади” деган жумланинг қонунчилик 

тизимида киритилиши ҳар қандай муоммога чек қўйди.[5] Шу билан бирга, асардан 
муаллифнинг исми-шарифини ва олинган манбаини албатта кўрсатган ҳолда ҳамда асардан 
нормал фойдаланилишига зарар етказмаслик ва муаллифнинг қонуний манфаатларига путур 
етказмаслик шартларига риоя қилинган ҳолда фойдаланишга йўл қўйилади, эркин 
фойдаланиш фақат иқтибос келтириш мақсадига мос оқилона даражада бўлиши мумкин.  

Шуни ҳам таъкидлаш керакки, турли хил интернет тармоқларида жойлаштирилган 
маълумотлардан иқтибос келтиришда, шунингдек, қонунда белгиланган қоида асосида 
ҳаракат қилиш керак, яъни муаллифнинг исми, фойдаланилган асар номи, нашр этилган 
санаси (агар маълум бўлса), шунингдек веб-сайт манзилини албатта кўрсатиш керак. 
Бутунжаҳон интеллектуал мулк ташкилоти луғати иқтибосни қуйидагича таъриф билан 
изохлайди: “Муаллифнинг ўз баёнотларини янада тушунарли тарзда намойиш этиши ёки 
бошқа муаллифнинг қарашларига мурожаат қилиш учун бошқа асардан нисбатан қисқа парча 
келтирилиши”.[6] “Нисбатан қисқа парча” тушунчаси эса бу ерда баҳолаш тоифаси бўлиб, 
аъзо давлатларга ишончли кўрсатма бўлиб хизмат қилиши қийин, чунки иқтибос келтириш 
даражаси қанча сўз, фотосуръат ёки мусиқий иборалардан фойдаланиш мумкинлигига 
етарлича изоҳ берилмаган. Албатта, ушбу масалага турли хил ёндашувлар турли мамлакат 
қонунларида турлича тартибга солинганлигини кўришимиз мумкин. 

Хорижий давлатларнинг ҳуқуқни қўллаш амалиётига юзланадиган бўлсак, уларнинг 
баъзилари аниқ иқтибос чегараларини ўзининг қонунчилигида белгилаб қўйган. Масалан, 
АҚШда келтирилган қисқа матннинг 5% дан кўп бўлмаганидан бепул фойдаланиш асардан 
нормал фойдаланилиш ҳисобланади. Англияда битта қўштирноқ ичидаги гап эса 300 сўздан 
ошмаслиги керак (ва умуман олганда эса, битта асарда 800 дан ортиқ сўзлардан фойдаланишга 
рухсат берилади).[7]  Ҳозирги вақтда эса миллий қонунчилигимизда муаллифга ушбу вазиятда 
маълум бир эркинлик ва фойдаланилган ҳимояга эга асарларнинг парчалари сони ва ҳажмини 
мустақил равишда аниқлаш имкониятини бермайди. Бу мисоллардан кўриниб турибдики, 
иқтибослар ўз матнидан устун келмаслиги керак, уларнинг вазифаси муаллифнинг 
тезисларини тасвирлаш, унинг позициясини мустаҳкамлаш ва ҳоказолардан иборатдир.  

Агар муаллифлик ҳуқуқининг бузилиши мумкинлиги тўғрисида низо келиб чиқса, у 
суд томонидан аниқ ишнинг ҳолатларини ҳисобга олган ҳолда, экспертларнинг хулосалари ва 
бошқа фактларни ҳисобга олган ҳолда кўриб чиқилиши лозим. Вазият фотосуръатлар ва 
тасвирий санъат асарларига иқтибос  келтиришда бироз мураккаброқ тус олади, чунки бундай 
асарларнинг парчалари ҳам иқтибос, ҳам иллюстрация сифатида ишлатилиши мумкин. 

Масаланинг иккинчи томони ҳам бор, иқтибос келтирилган парчанинг муаллифлик 
ҳуқуқи билан қўриқланадиган ҳажмга мос тушмаслиги муоммоси. Мисол учун бир шоир 
ўзининг яратган шеърида тўрт қатор гапдан фойдаланган ҳолда шедевр яратди. Аммо бу 
муаллифлик ҳуқуқи билан қўриқланиш даражасини аниқлаш учун жуда оз эмасми? Ушбу 
мантиқ асосида нима сабабдан баъзи мамлакатларда de minimis талаби муаллифлик ҳуқуқи 
билан ҳимояланган асарларга нисбатан қўлланилишини тушуниш мумкин.  De minimis талаби 
асарни бошқа асарлардан ажратиш ва унда муаллифнинг шахсий ҳиссасини кўриш учун 
маълум бир танқидий ҳажмга эришиши керак бўлган асарга қўйилган шатрдир. Де minimis 
қоидалари, масалан, белгилар номлари, қисқа шиорлар ёки сарлавҳалар каби асарларга мос 
келмаслиги мумкин. Агар иш ҳажми жуда кичик бўлса, унда ижодий фаолиятни аниқлаш 
тобора қийинлашиши мумкин.  

Ижодий фаолият натижаларини мустақил ва ҳимоя қилиниши мумкин деб тан олиш 
учун ижодкорлик даражасини баҳолашнинг турли мезонларидан фойдаланишни 
қонунчиликка киритиш зарур, шунингдек ўзига ҳослик (оригиналлик мезонлари) таърифини 
ҳам миллий қонунчилигимизда белгилаш лозим.   

Кейинги долзарб мавзулардан яна бири бу тўғри иқтибос келтириш қоидаларини 
англамай, унинг қонунчиликдаги тартибини тушунмай туриб ва натижада плагиат яъни 
ўзганинг ижодкорлик билан яратган асарини ўзлаштириб олиш муоммолари ҳақида хам 
тўхталиб ўтишимиз даркор. Бу каби муоммолар амалиётда айниқса таълим мақсадларида 
юритилаётган фаолият давомида жуда кўп маротаба учрайди. Ўзбекистонда плагиатга қарши 

фақат ахлоқ қоидалари асосида чоралар кўрилади. Қўшма Штатлар ва дунёнинг бошқа баъзи 
ривожланган мамлакатлари қонунчилигида кўзда тутилган плагиатга қарши кураш бўйича 
қатъий чоралар ушбу соҳадаги санкцияларнинг самарадорлигини исботлайди. Плагиатга 
қарши самарали кураш олиб бориш учун миллий қонунчилигимизда муаллифлик ҳуқуқи 
тўғрисидаги қонунчилик ҳужжатларини тартибга солувчи нормаларни ишлаб чиқишлиши 
лозим.[8] 

Плагиатга қарши курашнинг турли воситаларидан фойдаланилишга қарамай, 
ноқонуний нусха кўчиришнинг давом этиши асосий муаммо бўлиб қолмоқда. Европа ва АҚШ 
давлатлари плагиатни текшириш учун сунъий интеллект дастурларидан тобора кўпроқ 
фойдалмоқдалар.[9] Ўзгартирилган матннинг энг жиддий ниқобланган, ўзгартирилган 
шаклларини аниқлаш учун Ўзбекистон қонунчилигига диссертациялар ва бошқа илмий 
ишларда плагиатни аниқлаш учун сунъий интеллектдан фойдаланишни мажбурийлиги 
ҳақидаги нормани киритиш зарур дея ҳисолайди диссертант.[10] Бу фикрга биз ҳам 
қўшиламиз, муаллифлик ҳуқуқи тўғрисидаги қонунчиликнинг камчиликлари, унда юқоридаги 
қоидаларнинг тартиби белгиланмаганлиги жуда кўплаб муоммоларни юзага келтиради. Қонун 
чиқарувчининг  эътибори бу соҳасага қаратилиши оқибатида, суд ҳокимиятидаги 
судьяларнинг ишини бироз осонлаштиради, уларинг гарданига юклатилган адолат мезонини 
аниқлаш бироз бўлсада осонлашар эди.  

Юқоридаги фикрларимизни жамлаган ҳолда миллий қонунчилигимизга бир неча 
таклиф киритиш тарафдоримиз: 

- “Муаллифлик ҳуқуқи ва турдош ҳуқуқлар тўғрисида”ги қонунимизда “иқтибос” 
тушунчасининг таърифини киритиш, яъни қонунда алоҳида “Иқтибос келтириш” номи 
остидаги модданни қўшган ҳолда, қуйидаги жумлалар билан “Муаллифнинг ўз баёнотларини 
янада тушунарли тарзда намойиш этиши ёки бошқа муаллифнинг қарашларига мурожаат 
қилиш учун бошқа асардан нисбатан қисқа парча келтирилиши” тўлдириш; 

- уни тўғри лойиҳалаш тартиби ва иқтибос келтиришга нисбатан қонунчиликда руҳсат 
этилган ҳажм даражаларини киритиш; 

- Ўзбекистон Республикаси Олий суди Пленумининг 2023-йил 23-июндаги 
“Интеллектуал мулкка оид ишларни кўриб чиқишнинг айрим масалалари тўғрисида”ги  
19-сон қарорини қуйидаги жумла билан тўлдириш таклиф қилинади: “Судларга  муаллифлик 
ҳуқуқи билан ҳимоя қилинган асарлардан иқтибос келтириш деганда муаллифлик ҳуқуқи 
объектлариниг барча турларига иқтибос келтирилиши мумкинлиги тушунтирилсин”; 

- Миллий қонунчилигимизда плагиат тушунчасига таъриф бериб ўтилиши ва унинг 
қонунчиликга кўра жазонинг муқаррар эканлиги чоралари кўрилиши; 

- Ижодкорнинг меҳнати асосида яратилган асарга нисбатан оригиналлик мезонларини 
аниқлаш бўйича қонун–қоидаларнинг киритилиши таъминланши керак (de minimis 
қоидалари). 

